
«Միայն այն ուսուցիչն է իր գործում հմուտ, ով լավ գիտի, թե ինչ պետք է իմանան իր աշակերտները և ինչ ճանապարհով է պետք հասնել այդ գիտելիքներին» 
Վ. Ա Սուխոմլինսկի
Ինչպես հայտնի է, կրթությունը փոխներգործուն գործընթաց է ուսուցչի և աշակերտի միջև, ինչի արդյունքում տեղի է ունենում գիտելիքի, հմտությունների և կարողությունների փոխանցում ու յուրացում՝ նախատեսված ուսումնառության բովանդակությամբ։ 
Ներկայումս ՀՀ հանրակրթության ոլորտում իրականացվող բարեփոխումներն ուղղված են նախկին ուսուցչակենտրոն համակարգի փոխարեն աշակերտակենտրոն ուսուցման համակարգի ներդրմանը: Այս անցումը պահանջում է ուսուցման ավանդական մոտեցումների վերանայում, ուսուցման նորարարական տեխնոլոգիաների կիրառում: Ուսուցման նորարարական տեխնոլոգիաները կազմում են փոխկապակցված տեխնոլոգիաների համակարգ, որոնք ուղղված են յուրաքանչյուր աշակերտի անհատական ընդունակությունների դրսևորմանը՝ դասերի ընթացքում ուսուցիչ-աշակերտ հավասարազոր գործընկերության իրականացման միջոցով:

Նորարարական մեթոդները օգնում են նաև արդյունավետ դասավանդմանը:

Հայոց և համաշխարհային պատմություն առարկաների դասավանդման բնագավառում նորագույն մեթոդների կիրառումը հնարավորություն է տալիս ավելի հանգամանորեն վերլուծելու պատմական իրադարձություններն ու երևույթները, նպաստում է պատճառահետևանքային կապերի վերլուծությանը, սովորողների հետաքրքրության աճին, ապահովում է նրանց ներգրավվածությունը դասապրոցեսին, ստեղծագործական մտածողության և մտքերն ազատ արտահայտելու հմտության զարգացմանը և այլն: 
Ուսուցանվող նյութի ընկալում  ապահովելու նպատակով ուսուցիչների կողմից կիրառվում են ուսուցման տարբեր մեթոդներ, հնարներ, որոնք բարձրացնում են դասի արդյունավետությունը և ապահովում ուսուցողական ընկալման ավելի բարձր մակարդակ: 

Դասավանդման ընթացքում մեթոդների հնարների կիրառումը նպաստում է աշակերտների մոտ դասի ավելի հեշտ յուրացմանը, նյութի կամ թեմայի ավելի մատչելի հասկանալուն ու ամրապնդում է գիտելիքները:  Ուսուցման մեթոդները ուսուցչի և աշակերտի աշխատանքի այն ձևերն են, որոնք հնարավորություն են ընձեռնում խթանել գիտելիքների ձեռքբերումը, իմաստավորել դրանք, զարգացնել աշակերտի մոտ կարողություններ և հմտություններ, ձևավորել աշակերտների աշխարհայացքը, զարգացնելու նրանց ընդունակությունները:

ՈՒսուցման ամեն մի մեթոդ ունի իր նպատակն ու բովանդակությունը և իրականացման միջոցները, բազմազան են` կախված դասավանդվող առարկայից, դասի նպատակից ու բնույթից:

Ինչպես նշել է մանկավարժ Լ. Վիգոտսկին. <<Մեթոդը միաժամանակ նախադրյալ է և նյութ, գործիք և ուսումնասիրության արդյունք>>: Հետևաբար դասի նախապատրաստվելիս հարկավոր  է մեծ ուշադրություն դարձնել մեթոդի ընտրությանը:
 Պատմություն առարկայի դասավարնդման ժամանակ առավել կիրառելի ուսուցման ձևերն ու ակտիվ մեթոդներն են `

1. Պատմել /դասախոսություն/

2.Բացատրություն-վերլուծություն

3.Թեստային աշխատանք

4.Աշխատանք դասագրքով և լրացուցիչ գրքով / աշխատանք սկզբնաղբյուրով/

5.Զրույց-Բանավեճ-Հիմնավորում

6.Համակարգչով դասի անցկացում/պրեզենտացիա/ և նյութերի ցուցադրում

7.Դասի մոդելավորում կամ սխեմայի կազմում / քարտեզագրում/

8.Գրավոր աշխատանք-համառոտագրում

9.Գործնական աշխատանքներ

10.Ինքնուրույն աշխատանքներ

11.Վարժություններ / աղյուսակներ, Վենի դիագրամմա, Տ-աձև աղյուսակ և այլն/

12.Խմբային աշխատանք

13.Ցուցադրում-իլյուստրատիվ մեթոդ

14. Դերային խաղ

15. Դասակարգիչների կիրառում և այլն:
Սակայն անկախ նրանից, թե ինչ մեթոդական միջոցներ են ընտրվել,  կարևոր է ուսուցչի բանավոր խոսքը, շեշտադրությունը , ներկայացման ձևը:  
Պատմության դասաժամերի ընթացքում պետք է մեծ ուշադրություն դարձնել աշակերտի մոտ հայրենասիրության, ազգային դաստիարակության, պատմության համամարդկային հարցերի վերաբերյալ պատկերացումների ձևավորմանը, տարբեր հիմնախնդիրներ  վերհանելու և վերլուծություններ անելու կարողությունների զարգացմանը: 
Հետազոտական աշխատանքի նպատակն է ցույց տալ դպրոցականների մոտ  պատմական իրադարձությունների վերաբերյալ գիտելիքների, հմտությունների, ստեղծագործական գործունեության, փորձի և հուզական-արժեքային վերաբերմունքի զարգացումը՝ աղյուսակների, դիագրամների, դասակարգիչների և սխեմաների միջոցով:

Նպատակին հասնելու համար կանդրադառնանք հետևյալ խնդիրներին. 

1. ներկայացնել Պատմության դասավանդման մեջ համագործակցային  մեթոդների դերն ու  նշանակությունը

2. անդրադառնալ աղյուսակների, դիագրամների, դասակարգիչների և սխեմաների  կիրառման առանձնահատկություններին

3. ցույց տալ աղյուսակների, դիագրամների, դասակարգիչների և սխեմաների դերը սովորողների  գիտելիքների,կարողությունների, հմտությունների և արժեքային համակարգի ձևավորման գործում:
1. Դիագրամների և գրաֆիկական մեթոդների կիրառությունը և  ուսուցողական նշանակությունը

Պատմական իրադարձությունների և երևույթների պատճառահետևանքային կապերը վերլուծելու, փաստերն ու երևույթները գնահատելու հմտության զարգացման համար կիրառվում են քննադատական մտածողությունը զարգացնող տարբեր գործիքներ և հնարներ: Այդպիսի դեր ունեն գծագրական դասակարգիչները, որոնք մտածողության ընթացքը ակնառու դարձնող միջոցներ են և կարող են կիրառվել դասերի տարբեր փուլերում: Նման դասակարգիչներ են դիագրամները և գրաֆիկական մեթոդները, որոնց հիմքում երկրաչափական պատկերների միջոցով տվյալների արտահայտումն ու ներկայացումն է: Նման մեթոդների կիրառման շնորհիվ հասկացությունները և դրանց միջև կապերը դառնում են ավելի տեսանելի,  իսկ քննարկումները՝ առավել շոշափելի և արդյունավետ [6, 7]:
Դիագրամը ( հուն․՝ Διάγραμμα (diagramma)  պատկեր, գծանկար)  գծային հատվածների կամ երկրաչափական պատկերների միջոցով տվյալների արտահայտման միջոց է,  որը թույլ է տալիս արագ գնահատելու մի քանի մեծությունների հարաբերությունը ։ 
Երկրաչափական այս պատկերների կիրառմամբ հնարավոր է դառնում կատարել տեղեկատվության ներկայացում, համադրում և համեմատություն:

Չնայած, որ  դիագրամները հաճախ են օգտագործվում հաշվապահերի, մենեջերների և այլ աշխատողների կողմից՝ տարբեր տվյալներ ներկայացնող սահիկաշարերում, դրանք իրենց ուրույն դերն ու նշանակությունն ունեն դասավանդման պրոցեսում ։

Դիագրամների մեթոդը ըստ էության վիճակագրական մեթոդ է, տեղեկույթի տեսողականորեն ներկայացնելու միջոց: Այս մեթոդի կիրառությունը նաև ապահովում է պատմության և մաթեմատիկայի միջև միջառարկայական կապերի դրսևորումը և հնարավորություն է տալիս գնահատել տարբեր մեծությունների հարաբերակցությունը:

Ուսուցման պրոցեսում կիրառվող դիագրամների տարատեսակներից են.
1. Վենի դիագրամ,  այն կառուցվում է երկու շրջանագծերով, որոնք կենտրոնում ունեն հատման մակերես: Այդ դիագրամը կարելի է օգտագործել գաղափարները և իրադարձությունները միմյանց հակադրելու կամ դրանց ընդհանրությունը ցույց տալու նպատակով:  Այս մեթոդի կիրառմամբ սովորողները կկարողանան համադրել փաստերը, բացահայտել պատմական երևույթների միջև առկա կապերը, վերլուծել երևույթների[image: image1.png]


 պատճառներն ու հետևանքները [1, 34]: Օրինակ՝  Համեմատել .

2. Էյլերի դրագրամ, ի տարբերություն Վեննի դիագրամի, Էյլերի դիագրամի միջոցով 
    համեմատվում են 2 համադրելի և 1 ոչ համադրելի իրադարձություններ:


3. Սյունակաձև դիագրամներ, օգտագործվում են ստացված վիճակագրական տվյալները տեսողականորեն համեմատելու կամ որոշակի ժամանակահատվածում դրանց փոփոխությունները վերլուծելու համար։ Սյունակաձև դիագրամներում վիճակագրական տվյալները ներկայացված են ուղղահայաց ուղղանկյունների կամ եռաչափ ուղղանկյուն սյուների տեսքով։ Բոլոր համեմատված ցուցանիշները արտահայտվում են չափման մեկ միավորով, ինչը հնարավորություն է տալիս համեմատել երևույթի ցուցանիշներ:

4. շրջանաձև դիագրամը իրենից ներկայացնում է շրջան, որը բաժանված է սեկտորների։ Յուրաքանչյուր սեկտորի մակերեսից կարելի է ենթադրել, թե ամբողջի մեջ տվյալ արժեքը որ մասն է կազմում։  Այս տեսակի գրաֆիկները հարմար են օգտագործել, երբ անհրաժեշտ է ցույց տալ յուրաքանչյուր արժեքի բաժինը ընդհանուր ծավալի մեջ։

Որպես վիճակագրական տվյալների ներկայացման ձևեր՝ դիագրամները թույլ են տալիս տվյալների մեծ քանակից կատարել արագ հետևություն։ 
Դա հնարավորություն է տալիս զարգացնել տարածական մտածողությունը, ստեղծագործական մոտեցում ցուցաբերել, ավելի տեսանելի դարձնել համեմատվող երևույթները:
Դիագրամների պատկերումը թույլ է տալիս ստուգել ստացված տվյալների արժանահավատությունը, քանի որ գրաֆիկի վրա ի հայտ են գալիս ոչ ճշգրիտ տվյալները, որոնք կարող են կապված լինել հետազոտությունների ընթացքում կատարված սխալների հետ։ 

Գրաֆիկական մեթոդները հանդիսանում են իրադարձությունների տեսողական ներկայացման միջոց: Այս մեթոդի կիրառմամբ հնարավոր  է ներկայացնել դինամիկ զարգացում ունեցող երևույթները, հասարակության զարգացման ընթացքին վերաբերող իրադարձությունները և կանխատեսումները, պատճառահետևանքային կապերը, աստիճանակարգումը, կատարել խմբավորում:
Հասարակական գործընթացները դիտարկելիս լայնորեն կիրառվում է  իրադարձությունների և երևույթների ցուցադրման գրաֆիկական մեթոդը: Այն հիմնված է տարբեր գծագրերի, աղյուսակների, գրաֆիկների, դիագրամների և այլնի օգտագործման վրա: Այս գործիքների շնորհիվ տեսական նյութի ներկայացման մեջ ապահովվում  է հստակություն և կոմպակտություն:
Գրաֆիկական մեթոդների կիրառման օրինակներ են.
1. Գրաֆիկների կառուցումը, որոնք ուսուցանվող նյութը դարձնում են ավելի տեսանելի և հանդիսանում են դիդակտիկ նյութ: Այս մեթոդի կիրառման համար պետք է ունենալ վիճակագրական տվյալներ և մաթեմատիկական մեթոդի օգնությամբ ստանալ երևույթի կամ իրադարձության դինամիկ զարգացման  պատկերը: Օրինակ, 

2.Գծագրեր-խմբավորումներ, այն   մեթոդական   հնարներից  է, որն օգնում է   երեխաներին    ազատ, անկաշկանդ  մտածել   որևէ  թեմայի  շուրջ: Խմբավորումը կարող է   օգտագործվել  դասի տարբեր   փուլերում : Խմբավորման մեթոդը հարավորություն է տալիս սովորածը ի  մի   բերելու, ամփոփելու : Հնարավորություն է ստեղծվում  հստակ պատկերացում կազմել որևէ թեմայի իմացության   ընկալման,  յուրացման    մասին : Արդյունքում կատարվում է մտքերի քարտեզագրում, որտեղ ի հայտ են գալիս պատճառահետևանքային կապերը՝ գծագրական խմբավորման միջոցով: 
Այս մեթոդի ենթատեսակներից են.
ա. «Մտքերի տարափ կամ մտագրոհ» մեթոդի կիրառման ժամանակ խմբի անդամների առջև խնդիր է դրվում պարզապես ուսումնասիրվող նյութին այս կամ այն կերպ առնչվող բառեր թվարկելն ու գաղափարներ արտահայտելը [1, 29]։ Սովորողներից յուրաքանչյուրն արտահայտում է սեփական տեսակետը` առանց որևէ մեկնաբանության կամ գնահատական տալու փորձի։ Բոլոր մտքերն ու գաղափարները գրանցվում են մաքուր թղթի կամ գրատախտակի վրա։ Պատկերավոր գնահատելու համար երբեմն ասվում է, որ մտագրոհի մեթոդը կիրառելիս բոլոր մտքերն ու գաղափարներն ընդունելի են, <<սխալ>> չկա։ Այս մեթոդը դասվում է գրաֆիկական մեթոդների խմբին,քանի որ պատկերման ժամանակ օգտագործում են գծեր և երկրաչափական պատկերներ:
[image: image5.png]wyl...

hwjtipp
thnydtight aninidhg

Y

Ujwpuwph
Gwlwwnwdwnnh

2unphhd..
AN /

wyl...

wyl..






բ. խմբավորումների մեթոդ, վիճակագրական տվյալների մշակման և վերլուծության մեթոդ, որի դեպքում ուսումնասիրվող օբյեկտի (վիճակագրական համակցության) միավորներն ըստ դրանց էական հատկանիշների բաժանվում են համասեռ խմբերի ու ենթախմբերի, և դրանցից յուրաքանչյուրը բնութագրվում է վիճակագրական ցուցանիշների համակարգով։ Նման խմբավորումների միջոցով ստանում են մոդելներ, որոնք գրաֆիկական արտահայտման ձևեր են, որտեղ նոր սովորածը  ներկայացվում է  ամփոփ ձևով [2, 290]:
[image: image6.png]MEnwywl
Juwnwywndwl al

Uhwwbwnientu hwUpwwbwnnienu
pwgwpawy lwhiwqwhwlwlu
uwhdwlwnpwywl hunphpnwpwluwywu

nnLwhunwywl huwnp





2. Սանդղակները որպես տրամաբանական մտածողությունը զարգացնող գործիքներ

Որպես ստեղծագործական և տրամաբանական մտածողությունը զարգացնող գործիքներ, սանդղակները կամ տաքսոնոմիաները իրենցից ներկայացնում են  դասակարգման սկզբունքներ, մեթոդներ ու նպատակներ: Այս գործիքի հիմքում ընկած է  մտավոր ունակությունների և կրթական ձեռքբերումների   պարզից բարդ դասակարգման համակարգը: 
Կրթության մեջ հիերարխիկ դասակարգումը կամ տաքսոնոմիան օգտագործվում է ուսուցման նպատակները դասավորելու և նախագծելու համար: Ուսուցման տեսության մեջ տաքսոնոմիան ծառայում է դասակարգելու կրթական նպատակները ՝ ավելի արդյունավետ ձևավորելու և գնահատելու ուսումնական ծրագրում դրված նպատակները [4, 273]:
Դիտարկենք սանդղակների մի քանի օրինակներ [5, 49]:

1. Բլումի և Անդերսենի տաքսոնոմիա: Ի սկզբանե առաջարկվել է  կրթական նպատակների ամենալայն կիրառվող տաքսոնոմիան ամերիկացի հոգեբանաբան Բենիամին Բլումի (1913-1999) կողմից և հայտնի է որպես Բլումի տաքսոնոմիա:

Բլումի տաքսոնոմիան այլ կերպ կոչվում է  կրթական նպատակների տաքսոնոմիա : Այն իրենից ներկայացնում է  կրթական գործողության նպատակների դասակարգում և ծառայում է որպես ելակետ ուսման նպատակների նախագծման համար:

Ըստ Բլումի սանդղակի, նպատակները դասակարգվում են ըստ այն տիրույթի, որի շրջանակներում պետք է իրականցվի կրթական գործընթացը: Դրանք են.

ա. ճանաչողական տիրույթ, ընդգրկում է գիտելիք, ընկալում, կիրառություն, վերլուծություն, գնահատում և ստեղծում

բ. աֆեկտիվ տիրույթ, որտեղ դիտարկվում են ընդունման, արձագանքի, գնահատման, կազմակերպման և բնութագրման մակարդակները:

գ. հոգեբանաշարժական կամ փսիխոմոտորիկ տիրույթ, որտեղ դրսևորվում են ընկալման, տրամադրության, մեխանիզմի,  արձագանքման, հարմարվողականության և ստեղծարարության մակարդակները:

Այս իմաստով օգտագործվում են բայեր, որոնք կօգնեն նախագծել կրթական նպատակներ `ըստ սահմանված տիրույթի և մակարդակի:

Դրա համար, օրինակ, ճանաչողական տիրույթում օգտագործվող նպատակների բայերը կարող են լինել. իմանալ, հասկանալ, կիրառել, վերլուծել, սինթեզել, համադրել, գնահատել, ստեղծել և դրանց հոմանիշները:

Աֆեկտիվ տիրույթում առկա նպատակների համար կարող են օգտագործվել. ստանալ, պատասխանել, գնահատել, կազմակերպել, բնութագրել բայերը և դրանց հոմանիշները :

Վերջապես, հոգեբանաշարժական կամ փսիխոմոտորիկ տիրույթում առկա նպատակների համար կարող են օգտագործվել. հասկանալ, դասավորել, հարմարվել, ստեղծել, մշակել, պատասխանել բայերը և դրանց հոմանիշները:

Օգտագործելով այս դասակարգումը պատմության դասին,մանկավարժները կարող են արդյունավետ սահմանել ուսումնական գործընթացի նպատակներն՝ ըստ առաջնահերթության և ուսումնական ծրագրի կառուցվածքի, ստեղծել դասի պլաններ, որոնք կներառեն համապատասխան ուսումնական նյութերը և մեթոդական հանձնարարականները՝ աշակերտներին առաջնորդելով բուրգի մակարդակներով վերև։

Բլումի սանդղակի օգնությամբ հնարավոր է գտնել խզումը աշակերտների իրական և անհրաժեշտ գիտելիքների միջև, երևան հանել այն, ինչ աշակերտները չգիտեն և  այն, ինչ հարկավոր է՝ սովորեն բարձր մտավոր ունակությունների ձեռքբերման համար։

2001թ.-ին Բլումի աշակերտ Անդերսոնը մասնակի փոփոխություն կատարեց աստիճանակարգման նախնական տարբերակում՝ այն դարձնելով ավելի տրամաբանված։ Մասնավորապես, Անդերսոնը նկատեց, որ Բլումի տաքսոնոմիայում բոլոր աստիճանները գործողություններ են՝ բացի գիտելիքից։ Նա «գիտելիքը» փոխարինեց «հիշել» բայով։ Իսկ «համադրության» փոխարեն առաջարկեց «ստեղծել» շատ կարևոր նպատակը [5, 55]։

2. Մարզանոյի սանդղակ, կամ կրթական նպատակների նոր տաքսոնոմիան կրթական նպատակների դասակարգման նոր մոդել է: Այն անվանակոչվել է կրթական հետազոտող Ռոբերտ Մարզանոյի անունով:

Մարզանոյի տաքսոնոմիան սահմանում է . 
1.գիտելիքի տիրույթ, որը կազմված է մտածելու և սովորելու ենթահամակարգերից. տեղեկատվական, մտավոր  և փոսիխոմոտորիկ: 

2. Երեք համակարգեր.  ինքնահամակարգ, մետաճանաչողական համակարգ և ճանաչողական համակարգ:

Ըստ այս համակարգի, մտածողությունը զարգանում է 6 մակարդակներում. վերարտադրում, ըմբռնում, վերլուծություն, գիտելիքների օգտագործում, մետաճանաչողական համակարգ և ներքին վերլուծության համակարգ: 

Այս սանդղակավորման մեջ մոր հասկացություն է մետաճանաչողությունը, որը, պարզ ասած, սեփական մտածողության մասին մտածելն է: Ավելի ճիշտ, դա վերաբերում է գործընթացներին, որոնք օգտագործվում են պլանավորելու, վերահսկելու և գնահատելու սեփական ըմբռնումն ու կատարումը:

3. ՈՒԴԱԿ աստիճանակարգումը (տաքսոնոմիան) մշակվել է կրթության մասնագետներ Ջոն Բիգսի և Քևին Քոլիսի կողմից: Այն իրենից ներկայաց-նում է ուսումնառության աստիճանակարգում, որը սովորողների կողմից նյութի յուրացումը ներկայացնում է 5 մակարդակներով [5, 50]։

ՈՒԴԱԿ նշանակում է  ուսումնառության դիտարկված արդյունքների կառուցվածք (անգլերենում՝ SOLO, Structure of Observed Learning Outcomes)։ 
Այս աստիճանակարգումը ցույց է տալիս ուսումնական նյութի յուրացման աճն ըստ գիտելիքը կապակցելու աստիճանի՝ սկսելով զրոյական կապակցումից և ավարտելով լիարժեքով ու նոր գիտելիքի ստեղծումով։

Այն հնարավորություն է տալիս ուսուցանվող նյութը փոխանցել կապակցված և համակարգված ձևով:  

ՈՒԴԱԿ-ը ոչ միայն աշակերտների կողմից ուսումնական նյութի

յուրացման աստիճանը գնահատելու գործիք է, այլև կարող է

օգտագործվել դասապրոցեսում՝ առաջադրանքների ձևով։

	Գիտելիքի մակարդակը
	Սանդղակի հիման վրա առաջադրանքի ձևակերպման  օրինակ

	1. Չկապակցված Այս մակարդակում գտնվող աշակերտն ասում է. «Ես չեմ հասկանում»։
	-

	2. Միակապ Այս մակարդակում գտնվող աշակերտն ասում է. «Ես որոշ բաներ հասկանում եմ»։
	Գրե՛ք մեկ փաստ թեմայի

վերաբերյալ։


	3. Բազմակապ Այս մակարդակում գտնվող աշակերտն ասում է. «Ես բավականաչափ հասկանում եմ այս թեման»։
	Փակցրեք Ձեր գրած մեկ

փաստը գրատախտակին և

ընթերցե՛ք Ձեր դասընկերների

կողմից գրվածները։

	4. Ամբողջացված Այս մակարդակում գտնվող աշակերտն ասում է. «Ես կարող եմ կապակցել թեմայի մասին իմ գիտելիքները մեծ գաղափարի հետ»։
	Գտեք ընդհանրություն

գրատախտակին փակցված

տեսակետներից մի քանիսի

միջև։

	5. Ընդլայնված Այս մակարդակում գտնվող աշակերտն ասում է. «Ես ունեմ մի քանի գաղափար, որոնք կարող եմ կապակցել մեծ գաղափարի հետ և տեսնել նորովի»։
	Մեկ պարբերությամբ

շարունակե՛ք հետևյալ

նախադասությունը. «Այս

ամենն ինձ հիշեցրեց…»

կամ՝ «Այս ամենը կիրառելի է

նաև…»։


4.  Միլլերի աստիճանակարգումը հետաքրքիր է նրանով, որ հնարավորություն է տալիս  գիտելիքը դարձնել վարքագիծ [5, 56]:
Այն կազմված է 4 մակարդակներից.

Առաջին մակարդակում սովորողը պարզապես գիտի։ Գիտենալը ուսուցման հիմքն է։ Բայց սա բավարար չէ։ Կարևոր է գիտելիքը օպերացիոն դարձնելը։ Այս առումով երկրորդ մակարդակում սովորողը պետք է գիտելիքը գործողության մեջ դնի և իմանա՝ ինչպե՞ս, այսինքն՝ հասկանա։ 
Երրորդ մակարդակում սովորողը պետք է կարողանա ցույց տալ՝ ինչպե՞ս։ Վերջապես չորրորդ մակարդակում պետք է կարողանա կիրառել։ Եթե ուսուցման գործընթացում սովորողն անցնի չորս փուլերով, ապա կարելի է ասել, որ նա լիարժեք սովորել է նյութը:
Վերը թվարկված բոլոր սանդղակներն էլ  նպատակ ունեն զարգացնել սովորողների տրամաբանական մտածողությունը, վերացարկելու, համադրելու, հակադրելու կարողությունները:  Դրանք օգնում են ուսուցիչներին և ուսումնական ծրագրեր մշակողներին օգնել ուսուցումն ավելի բազմազան դարձնելու և սովորողների մոտ տարբեր մակարդակի հմտություններ ու կարողություններ զարգացնելու հարցերում։

Ըստ իրենց ընդգրկած տիրույթների, բոլոր սանդղակները լինում են 2 հիմնական տիպի. վերլուծական և համադրական։ 
Համադրման դեպքում ուսուցիչը աշակերտներին գիտելիք է մատուցում մասնավորից դեպի ընդհանուրը գնալով։ Իսկ վերլուծականի դեպքում իմացությունը բաժանվում է մասերի, և ուսուցումը կատարվում է յուրաքանչյուրի զարգացման ուղղությամբ։ Օրինակ ՈՒԴԱԿ  և Բլում-Անդերսոնի սանդղակները  վերլուծականի օրինակ են, իսկ Միլլերինը՝ համադրական։
Այսպիսով, սանդղակները կարող են օգտագործվել որպես գնահատական-ներ մշակելու, առաջադրանքների բարդությունը գնահատելու, նախագծա-յին գնահատումներ,  ուսումնական պլան և առցանց դասընթացներ ստեղծելու համար, դասի պլանավորման գործիքներ [4,286]: 

3. Աղյուսակների ու սխեմաների կիրառական նշանակությունը պատմության դասերին

Դեռևս 17-րդ դարում մանկավարժ  Յ. Ա. Կոմենսկին ձևակերպել է <<դիդակտիկայի ոսկե կանոնը>>, որը պահանջում է ուսուցմանը ներգրավել բոլոր զգայարանները: Այդ սկզբունքը արդիական է նաև մեր օրերում:  Զննական միջոցների մեջ կարևոր դեր է խաղում պայմանական զննականությունը (աղյուսակներ, սխեմատիկ նկարներ, քարտեզներ, սխեմաներ, գծագրեր, դիագրամներ): 

Զննական միջոցներից առանձնահատուկ նշանակություն ունեն աղյուսակները, որոնք մեծ դեր են խաղում սովորողների կողմից պատճառահետևանքային կապերի, հասկացությունների յուրացման, նրանց տրամաբանական մտածողության զարգացման գործում: Աղյուսակները արտացոլելով պատմական գործընթացի քանակական և որակական կողմերը, հասարակական երևույթների էական հատկանիշները, կազմում են պատմության դասերի անբաժան մասը [1, 31]: 

Ըստ կառուցվածքի աղյուսակները լինում են պարզ և բարդ: 

Պարզ են համարվում այն աղյուսակները, որոնք կազմված են երկու սյունակներից և ունեն վերարտադրողական նպատակներ: 

Բարդ են այն աղյուսակները, որոնք բաղկացած են երկու և ավելի սյունակներից և դրանց կազմումը հետապնդում է որոնողական, հետազոտական ստեղծագործական աշխատանքներ: 
Ըստ տրամաբանական գործողությունների բնույթի, աղյուսակները կարող են լինել.
· համեմատական, 
· վերլուծական, 
· դասակարգման, 
· ընդհանրացման, 
· պատճառ-հետևանքային և այլն:  
Ըստ կողմնորոշման և արժեքային համակարգի դրսևորման կիրառվում են. 
· դիրքորոշում, 
· վերաբերմունք, 
· գաղափար, 
· հիմնախնդիր, 
· իրավիճակ արտահայտող աղյուսակներ:
 Այդպիսի աղյուսակների կազմումը ուժեղացնում է դասի որոնողական կողմը, նպաստում աշակերտների ճանաչողական գործունեության իրականացմանը: 

Պատմության ժամանակակից դասերին մեծ տեղ է տրվում հատկապես T-աձև և m-աձև աղյուսակներին: T-աձև աղյուսակն օգտագործվում է միևնույն հասկացության, խնդրի երկու կողմերը համեմատելու համար: Իր ձևով T տառը հիշեցնող աղյուսակը կազմված է երկու բաժնից, որտեղ գրանցվում են միևնույն հասկացության, խնդրի հակադիր որակները, դրական կամ բացասական կողմերը: Աղյուսակի այս ձևը շատ հարմար է քննարկումների ժամանակ երկու տարբեր պատասխանների (այո/ոչ, կողմ/դեմ) կամ համադրություն/հակադրություն արտահայտող արձագանքների գրառման համար [1, 32]:

Երրորդ հանրապետության նոր (բազմակուսակցական) քաղաքական համակարգը

դրական կողմերը    բացասական կողմերը

m-աձև աղյուսակը արդյունավետ է դասի տարբեր փուլերում խնդրի վերաբերյալ երեք տարբեր վերաբերմունք արտահայտելու, գրանցելու և դրա հիման վրա քննարկում կազմակերպելու համար: Այն բաղկացած է երեք բաժնից, յուրաքանչյուր բաժնում գրանցվում է միևնույն հասկացության, խնդրի վերաբերյալ դրական, բացասական կամ չեզոք դիրքորոշումները,բերվում են անհրաժեշտ փաստեր, տվյալներ իրենց տեսակետները հիմնավորելու համար [1, 32]:

Դատական համակարգը

Առաջին ատյանի                Վերաքննիչ                  Վճռաբեկ

Պատմության  նկատմամբ աշակերտների ճանաչողական հետաքրքրությունները

զարգացնելու համար կարևոր նշանակություն ունի աշխատանքը

սկզբնաղբյուրների հետ: Բացի բուն դասագրքային դասից ուսուցիչը կարող է հանձնարարել նաև ընթերցել հատվածներ պատմական այս կամ այն սկզբնաղբյուրից: Սկզբնաղբյուրներ են համարվում պատմական նամակները, լուսանկարները, թերթային կամ գիտական հոդվածները, պատմական փաստա-թղթերը: Դպրոցական դասագրքում ևս կան հատվածներ սկզբնաղբյուրներից, պատմիչների աշխատություններից:

Սկզբնաղբյուրների հետ աշխատանքը կարևոր միջոց է ուսումնական

գործընթացը ավելի արդյունավետ ու հետաքրքիր դարձնելու տեսանկյունից, և

ուղղակիորեն առնչվում է պատմական այս կամ այն նյութին [6, 16]: 

Սակայն սկզբնաղբյուրով կամ դասագրքով աշխատելիս աշակերտը ոչ միայն պետք է կարողանա վերարտադրել կամ սերտել ուսուցվող թեման, այլև ցանկալի է որ նա համադրի դեպքերն ու փաստերը, ստեղծի կապ անցածի ու ներկայի հետ: Ուստի

անհրաժեշտ է աշակերտներին հանձնարարել կազմել տրամաբանական սխեմաներ և աղյուսակներ՝ կազմելով ուսումնասիրվող նյութի համակարգված և տեսանելի համառոտագիրը:

Գրաֆիկական խմբագրիչների տեսակ են աղյուսակները, որոնք  տվյալների կառուցվածքային ներկայացման միջոց են։ Իրենցից ներկայացնում են տվյալների բաշխում տողերի և սյունակների վրա։ Աղյուսակները լայնորեն օգտագործվում են տարբեր ուսումնասիրությունների և տվյալների վերլուծության մեջ։ Աղյուսակների և ընդհանրապես գծագրական դասակարգիչների (գրաֆիկական կսզմակերպիչներ), հետ աշխատանքը պետք է սկսել պատմության դասընթացի համակարգված ուսուցման հենց սկզբից` 6-րդ դասարանից: Այդ նպատակով նախ` պետք է սովորողների գիտակցությանը հասցնել այն միտքը, որ <<Պատմություն>> առարկան ոչ թե փաստերի և իրադարձությունների սոսկ շարադրանք է, այլ դրանց համեմատություն, համադրում, վերլուծություն, իմաստավորում և այլն [3, 120]:
          
Ըստ ուսումնական նշանակության, աղյուսակները լինում են մի քանի տեսակ.
1. թեմատիկ աղյուսակներ, որոնք վերաբերում են կոնկրետ պատմական  ժամանակաշրջանի,իրադարձությունների կամ հասարակական զարգացման փուլին:
	Նշանավոր հայդուկներ

	հայդուկ
	Իսկական անունը
	Ծննդյան 
թիվ
	Մահվան 
թիվ
	ծննդավայր
	Կարևոր այլ տեղեկություն

	Անդրանիկ
	Անդրանիկ
Օզանյան
	1865թ
	1927թ
	Շապին-Կարահիսար
	Առաքելոց 1901թ,
Մարտական հրահանգներ 1906թ

	Հրայր Դժոխք
	
	
	
	
	

	Արաբո


	
	
	
	
	

	Աղբյուր

Սերոբ
	
	
	
	
	


2. Ժամանակագրական աղյուսակներ, որոնք արտահայտում են պատմական իրողությունների ժամանակագրությունը, հաջորդականությունը և գլխավոր իրադարձությունները:
	Թիվ
	Իրադարձություն 

	1853թ
	Ղրիմի պատերազմի սկիզբը

	1854թ
	

	1855թ
	Կարսի գրավումը

	1856թ
	

	1876թ
	Աբդուլհամիդյան Սահմանադրության ընդունումը

	1877թ.
	

	1878թ.
	


3. Համաժամանակյա կամ սինխրոն աղյուսակներ, որտեղ արտացոլվում են նույն ժամանակաշրջանում աշխարհի տարբեր երկրներում տեղի ունեցած իրադարձությունները. [3, 113]
	Արդիականացումը Արևելքի երկրներում

	բնութագրիչներ
	Հնդկաստան
	Չինաստան
	Ճապոնիա
	Իրան
	Թուրքիա

	Կառավարման ձև
	
	
	
	
	

	Կրոն 
	
	
	
	
	

	Տնտեսության հիմնական ուղղությունը
	
	
	
	
	

	Հարաբերությունները

Արևմուտքի երկրների հետ
	
	
	
	
	

	Հետամնացության կամ առաջընթացի հիմնական պատճառը
	
	
	
	
	


4. Համեմատական աղյուսակներ, որոնք կազմվում են պատմական իրադարձությունների և/կամ գործիչների գործունեության վերլուծության հիման վրա:

	Արքա
	Տրդատ  III
	Խոսրով III
	Տիրան
	Արշակ Բ
	Պապ

	Գահակալության թիվ
	
	
	338-350թթ
	
	

	Շինարարական աշխատանքներ
	
	Դվին
	
	
	

	Սպարապետ 
	
	
	
	Վասակ Մամիկոնյան
	

	Կաթողիկոս 
	
	
	
	
	Ներսես Մեծ

	Հակառակորդ պետություն կամ արքա
	Սասանյան Պարսկաստան
	
	
	
	Վաղես կայսր

	Կարևոր դեպք
	303թ. Էջմիածնի մայր տաճարի կառուցում
	
	
	354թ Աշտիշատի ժողով
	

	Գնահատական 

	
	
	
	
	

	
	լրացնում է սովորողը, արտահայտում է դիրքորոշում, կարծիք, տեսակետ և կատարում է գնահատում 


Աղյուսակների պարբերական և նպատակային կիրառման արդյունքում սովորողների մոտ զարգանում է տրամաբանական և ստեղծագործական մտածողությունը, կարողանում են ավելի լավ պատկերացնել պատճառահետևանքային կապերը և դրանց դրսևորումները: Արդյունքում, սովորողները ձեռք են բերում համակարգված գիտելիքների համակարգ, տարբեր տվյալներով աշխատելու կարողություններ և հմտություններ:
Սխեմաները գծագրեր են, որոնց միջոցով ներկայացվում են հիմնական գաղափարները, սկզբունքները և հաջորդականությունը:
Ուսուցման գործընթացում կիրառվող սխեմաները լինում են մի քանի տիպի.
1. Կառուցվածքային, որոնք արտահայտում են դիտարկվող իրադարձության կամ երևույթի բաղկացուցիչ մասերը  և փոխադարձ  կապերը:

2. Տրամաբանական սխեմաներ, ներկայացնում են պատճառահետևանքային կապերը, գործընթացների հաջորդականությունը և կախվածությունը []2, 252:

3. Որոնման սխեմաները  իրենցից ներկայացնում են տրամաբանական սխեմաներ տեսակներ, որոնք բացի հիմնական տեղեկատվությունը, նաև պարունակում են ճանաչողական հարցեր, լրացուցիչ նյութեր: Նման սխեմաներից ստացած  պատասխանները թույլ են տալիս սովորողներին զարգացնել վերացարկելու կարողությունը և տրամաբանական մտածողություն: 
Բնորոշել յուրաքանչյուր հերոսամարտի հետևանքը և նշանակությունը

Տրամաբանական սխեման հեշտությամբ վերածվում է որոնման սխեմայի:

4. Գծագրական դասակարգիչների օգտագործումը պատմության դասին
Ստորև ներակայցված է դասի պլան՝ գծապատկերիների, դասակարգիչների, աղյուսակների և  սխեմաների կիրառմամբ: 

11-րդ դասարան ,հայոց պատմություն 
	Թեմա 3 
	Դաս 1
	§2 , Հայկական տարածքների հարցը Մոսկվայի  Կարսի պայմանագրերում 


	Նպատակը
	Իմանա ՝
· Իմանա  , թե ո՞ր կոնֆերանսներում և ո՞ր պայմանգրերում է քննարկվել Հայաստանի սահմանների հարցը :  

· Իմանա , թե մասնավորապես ո՞ր տարածքներն են Հայաստանից առանձնացվել և տրվել Թուրքիային ու Ադրբեջանին  

· Իմանա Ռուսաստանի հակահայ և թուրքամետ դիրքորոշման պատճառների մասին  

· Իմանա ՀԽՍՀ արտաքին  , դիվանագիտական և առևտրային կապերի մասին 

	Խնդիրները
	Կարողանա՝

Օգտվելով  դասանյութից ՝ ներկայացնել խորհրդային իշխանությունների վերաբերմունքը Հայաստանի տարածքների վերաբերյալ Մոսկվայի և Կարսի պայմանգրերում 

· Վերլուծել պայմանգրերի հետևանքները ՀԽՍՀ-ի համար  

· Համեմատել Մոսկվայի և Կարսի պայմանգրերը  

· Օգտվելով աղբյուրներից և պատմագիտական գրականության մեջ առկա տեսակետներից  ՝ վերլուծել և արտահայտել սեփական վերաբերմունքը Մոսկվայի և Կարսի կոնֆերանսների , հայկական տարածքները օտարելու հիմնախնդիրների վերաբերյալ 
· Կատարել քարտեզային աշխատանք 
Ներկայացնի` 

· Մոսկվայի և Կարսի պայմանագրերի ոչ իրավական լինելը 

· ՀԽՍՀ արտաքին հարաբերությունների կախվածությունը Խորհրդային Ռուսաստանից 


§1. Հայկական տարածքների հարցը Մոսկվայի  Կարսի պայմանագրերում
Հարցեր և առաջադրանքներ առարկայի չափորոշչային նվազագույն պահանջների կատարումը ստուգելու համար ։ 

1. Հարցաշար  
1.1 Որտե՞ղ է հրավիրվել թուրք-ռուսական երկրորդ կոնֆերանսը 

1.2 Ե՞րբ է հրավիրվել Մոսկվայի կոնֆերանսը :

1.3 Ովքե՞ր են ղեկավարել հայկական,թուրքական, ռուսական պատվիրակությունները կոնֆերանսին :

1.4 Ի՞նչ պայմանագրով է ավարտվել Մոսկվայի կոնֆերանսը 

1.5 Ե՞րբ է հրավիրվել թուրք-անդրկովկասյան կոնֆերանսը :

1.6 Որտե՞ղ է այն ընթացել : 

1.7 Ովքե՞ր են ներկայացրել կողմների տեսակետները :

1.8 Ո՞ր պայմանագրով է ավարտվել թուրք-անդրկովկասյան կոնֆերանսը:

2. Հայկական ո՞ր տարածքների հարցն էր դրված Մոսկվայի կոնֆերանսում քննարկման  / առաջադրանքի կատարման համար օգտագործել համապատասխան քարտեզը / : 

3.Ինչու՞ էր Ռուսաստանը սիրաշահում Թուրքիային և ինչու՞ հատկապես հայկական տարածքների հաշվին / լրացնել պատճառահետևանքային ցանկացած սխեմա /:

4.Ո՞ր երկրների հետ և ինչպիսի՞ կապեր էր հաստատել ՀԽՍՀ-ն  :


5. Ի՞նչ եզրակացություն կարելի է անել ներկայացվող նկարից : 

       6. Կատարել համեմատում. 

7. Աշխատանք սկզբնաղբյուրով . 

Առաջադրել սկզբաղբյուրը և դրա վերաբերյալ հարցադրումներ : 

Սկզբնաղբյուր 1 . 

Կոնֆերանսում ՌԽՖՍՀ-ն ներկայացրել են _____________ և Ջելալ Կորկմասովը, իսկ Թուրքիայի Ազգային մեծ ժողովի կառավարությունը՝ ________, Ռիզա Նուր Բեյը և Ալի Ֆուատ փաշան։ Ի վերջո մարտի 16-ին կողմերը կնքում են ՌՍՖՍՀ – Թուրքիա «ընկերության և եղբայրության պայմանագիրը», ինչպես նշված է պայմանագրի նախաբանում։
Սկզբնաղբյուր 2 .

· Չեղյալ են համարվել պայմանագիրը ստորագրող երկրների միջև կնքված բոլոր նախկին պայմանագրերը՝ բացառությամբ Մոսկվայի պայմանագրի:
· Հայաստանի և Թուրքիայի միջև գծվել է նոր սահման, որն անցնում էր Ախուրյան և _______գետերով։ Արդյունքում Թուրքիային են անցել Կարսի մարզը գրեթե ամբողջությամբ  իր Կարս, Սարիղամիշ, Արդահան, Օլթի, Կաղզվան քաղաքներով  և Անիի ավերակներով (մոտ 18 հազար քառ. կմ), ինչպես նաև Երևանի նահանգի _______ գավառը՝ ներառյալ Արարատ լեռը և Իգդիր և Կողբ քաղաքները (մոտ 3.2 հազար քառ. կմ)։

· ________ մարզը, որը կազմվել է Երևանի նահանգի Նախիջևանի և մասամբ Շարուր-Դարալագյազի գավառների տարածքում, հայտարարվել է ինքնավար հանրապետություն Ադրբեջանի տարածքում՝ պայմանով, որ վերջինս չի փոխանցի այն որևէ երրորդ կողմի։
·  Բաթումի մարզը բաժանվել է Թուրքիայի և Վրաստանի միջև. հյուսիսային մասը Բաթում նավահանգստով մնացել է Վրաստանի կազմում (հետագայում այդ տարածքում կազմավորվել Աջարական ինքնավար հանրապետությունը), իսկ հարավային մասը՝ _______ քաղաքով անցել է Թուրքիային։Հարց ՝ լրացնել բաց թողնված տեղանունները և անձնանունները :
8. Մոսկվայի և Կարսի պայմանագրերը միջազգային իրավունքի  տեսանկյունից իրավական չեն , քանի որ  ______________________________________________________________________________________________________________________________________________________________________________________________________________________________________________________________________________________________________________________________________________________________________________________________________:

Ո՞ր պայմանագրի հետ կարելի է համեմատել դրանք և ինչու՞ : _____________________________________________________________________________________________________________________________________________________________________________________________________________________________________________________________________________________________________________________________________________________________________________________________________:

Ի՞նչ հետևանք ունեցավ Մոսկվայի պայմանագիրը Հայաստանի և հայ ժողովրդի համար : _____________________________________________________________________________________________________________________________________________________________________________________________________________________________________________________________________________________________________________________________________________________________________________________________________ :
Ինչ պետք է իմանա սովորողը այս հարցերին պատասխանելու համար:

Պետք է իմանա՝
1. Հարցաշար .
   1.1 Մոսկվայում 
1.2 1921թ փետրվարի 26-ից մարտի 16-ը
1.3 Պատվիրակությունները ղեկավարել են ՝ Թուրքիա-Յուսուֆ Քեմալ , ՀԽՍՀ –Ա.եքսանդր Բեկզադյան , ՌԽՖՍՀ-Գեորգի Չիչերին
1.4 Կոնֆերանսն ավարտվել է Բարեկամության և եղբայրության մասին ռուս-թուրքական պայմանագրով 

1.5 Թուրքիա –Անդրկովկաս կոնֆերանսն ընթացել է 1921թ սեպտեմբերի 26-ից հոկտեմբերի 13-ը  :

1.6 Կոնֆերանսն ընթացել է Մոսկվայի պայմանագրով  արդեն Թուրքիային անցած Կարս քաղաքում   : 

1.7 Հայկական կողմի պահանջներով հանդես է եկել արտգործժողկոմ Ասքանազ Մռավյանը , թուրքական կողմը ներկայացրել է Քյազիմ Կարաբեքիր փաշան , ռուսականը ՝ Յակով Գանեցկին  :

1.8 Կոնֆերանսն ավարտվել է  §ՀԱՅԿԱԿԱՆ ՍՍՀ-Ի, ԱԴՐԲԵՋԱՆԱԿԱՆ ՍՍՀ-Ի ՈՒ ՎՐԱՑԱԿԱՆ ՍՍՀ-Ի` ՄԻ ԿՈՂՄԻՑ, ԵՎ ՄՅՈՒՍ ԿՈՂՄԻՑ` ԹՈՒՐՔԻԱՅԻ ՄԻՋԵՎ, ՌՍՖՍՀ-Ի ՄԱՍՆԱԿՑՈՒԹՅԱՄԲ ԿԱՐՍՈՒՄ ԿՆՔՎԱԾ ԲԱՐԵԿԱՄՈՒԹՅԱՆ ՊԱՅՄԱՆԱԳԻՐԸ¦ փաստաթղթի ստորագրումով :

2 Աշակերտը քարտեզի վրա պետք  է ցույց տա Կարսը , Սուրմալուն , Արարատ լեռը  Նախիջևանը և նշի , թե շրջաններից որը ո՞ր երկրին է անցել և ի՞նչ կարգավիճակով : 

3 Աշակերտին առաջադրված սխեման լրացնել և Մոսկվայի , և Կարսի  պայմանագրերի  համար : 

4 Աշակերտը պիտի կարողանա լրացնել քարտեզագրական դիագրամը  ՝ հաշվի առնելով նաև ճիշտ աշխարհագրական ուղղությունները : 
Յուրաքանչյուր երկրի  մոտ գրել հարաբերությունների բովանդակությունը և տեսակը : [image: image19.png]



5 Բոլշևիկները իշխանության գալով ՝փորձեցին հաստատել սոցիալիստական կարգը ողջ արևելքում : Այդ նպատակով նրանք իրական հենակետ և դաշնակից էին տեսնում եղբայրական քեմալական Թուրքիային և նրա առաջնորդ Մուստաֆա Աթաթուրքին : Պետությունների սահմանների վերաձևումը բնորոշ էր խորհրդային իշխանությանը և դրա զոհերից էր նաև Հայաստանն ու հայ ժողովուրդը : 

Ազգությունների այն ժամանակվա կոմիսար Ստալինի ջանքերի շնորհիվ Չիչերինը վերջնականապես հրաժարվում է մինչ այդ ունեցած հայանպաստ իր դիրքորոշումից։ Հայաստանի սահմանների հարցի կապակցությամբ Չիչերինը հայտարարում է, որ իրենք չեն պնդի սահմանը Արփաչայից արևմուտք և Արաքսից հարավ անցկացնելուն։ Դա նշանակում էր, որ Թուրքիային էին անցնում ոչ միայն ամբողջ Կարսի մարզը, այլև Սուրմալուի գավառը, որը երբեք չէր եղել Թուրքիայի կազմում։ Սակայն թուրքական պատվիրակությունը չի բավարարվում այդքանով և պահանջում է, որպեսզի Նախիջևանի մարզը չմնա Հայաստանին, այլ դրվի Ադրբեջանի հովանավորության տակ, վերջինս էլ պետք է պարտավորվեր ապագայում չզիջել այդ հովանավորությունը մի երրորդ պետության, այսինքն՝ Հայաստանին։

6 Աշակերտները պիտի լրացնեն նմանատիպ բովանդակության սխեմա . 

7. Բաց թողնված անձնանուններն ու տեղանուններն են  ՝ Յուսուֆ Քեմալ , Յակով Գանեցկի  , Արաքս , Սումալու , նախիջևան , Բաթում : 

8. …քանի որ ՀԽՍՀ-ն , որի տարածքների մասին կնքվել է պայմանագիրը , ստորագրվել է առանց հայկական կողմի մասնակցության և համաձայնության , խախտվել է ազգերի ինքնորոշման և պետությունների տարածքային ամբողջականության միջազգային սկզբունքը : 

…Մոսկվայի պայմանագիրը նման է Ալեքսանդրապոլի պայմանագրին , քանի որ պայմանգիրը ստորագրող սուբյեկտները իրավազոր չեն եղել նման լիազորությամբ , ավելին ՝ նրանց միջամտությամբ ՀԽՍՀ-ից օտարվել են կենսականորեն կարևոր տարածքներ ՝ դրանք զոհաբերելով համաշխարհային սոցիալիզմի և պանթուրքական իդելաներին : 

… Մոսկվայի պայմանագրով ստորագրվեց , իսկ Կարսի պայմանագրով այսպես կոչված օրինականացվեց էական նշանակությամբ այնպիսի տարածքների օտարումը , ինչպիսիք էին  Կարսի մարզը , Սուրմալուն և Բիբլիական Արարատը ՝ Թուրքիային , Նախիջևանը ՝ Ադրբեջանին : Հայաստանը սեղմվեց , թուլացան նրա հաղորդակցման ուղիները , զարգացման հեռանկարները : 

Ի՞նչ պետք է կարողանա սովորողը այս հարցերին պատասխանելու համար:

1. Կազմել ժամանակի շղթա ՝ հենվելով դասագրքային նյութի վրա , օգտագործելով բառատրամաբանական հմտությունները 

2. Գտնել պատճառահետևանքային կապեր:

3. Գիտելիքը գործնականում կիրառել՝ ճշտությամբ վերականգնելով պատմական փաստերի, իրադարձությունների բոլոր բաղադրատարրերը։
4. Արտահայտի իր վերաբերմունքը, կարծիքը ՀԽՍՀ գոյության առաջին տարիներին  բոլշևիկների վարած քաղաքականության նկատմամբ : 

5.   Վերլուծել , կատարել համեմատություններ և հակադրություններ ՝ զուգադրելով նախորդ թեմաներից ծանոթ փաստերը : 
6. Գնահատել Խորհրդային իշխանությունների սնանկ ու վտանգավոր քաղաքականության հետևանքները :
7. Ձևավորի թեմայում լուսաբանված իրադարձությունների իրավական գնահատականը տալու հմտություններ : 
Եզրակացություն
Ամփոփելով հետազոտությունը՝  կարող ենք եզրկացնել, որ ցանկացած դաս-ուսուցում և մեթոդների կիրառում ի վերջո ուղղված  է ոչ միայն սովորողներին

գիտելիք հաղորդելուն, այլև՝  ինքնուրույն աշխատել և մտածել սովորեցնելուն : 
Այս խնդիրը մեր օրերում դարձել է առավել առաջնային, քանի որ կրթական բարեփոխումների հիմնական պահանջներից մեկը դարձել է աշակերտակենտրոն ուսուցումը, անցում է կատարվել գիտելիքակենտրոն համակարգից ուսուցման եռակենտրոն համակարգի (գիտելիքներ, կարողություններ և հմտություններ, արժեքային համակարգ) և խնդիր է դրվել սովորեցնել սովորել: Այդ վերջարդյունքին հասնելու ճանապարհին առաջնային պլան են մղվում այնպիսի  մեթոդներն ու մեթոդական հնարները, որոնք կնպաստեն ինքնուրույն ուսումնառության, ստեղծագործական և տրամաբանական մտածողության զարգացմանը [ 6, 15]:

Հանրակրթական և առարկայական պետական չափորոշչով, ծրագրով մեծ տեղ է հատկացվում պատմագիտական  հասկացությունների հետ տարվող աշխատանքներին: Դասի տարբեր փուլերում գծագրական դասակարգիչների օգտագործումը  ավելի տեսանելի է դարձնում այդ հասկացությունները և դրանց միջև գոյություն ունեցող կապերը, օգնում են քննարկումները դարձնել առավել շոշափելի և արդյունավետ: 
6-12-րդ դասարաններում տարբեր տիպի աղյուսակների և սխեմաների կիրառությունը նպաստում է մտավոր կարողությունների և տրամաբանական մտածողության զարգացմանը, իսկ պատճառահետևանքային կապերի դիտարկման շնորհիվ ավելի է հեշտացնում նոր նյութի մտապահումը: 

Այս տեսակետից հետաքրքիր են սանդղակները, տաքսոնոմիաները, որոնց շնորհիվ  ուսուցման ընթացքում սովորողը ոչ միայն ձեռք է բերում գիտելիքների հանրագումար և մտապահում, այլև սովորում է դրանք  համեմատել իր ունեցած գիտելիքների հետ, նոր գիտելիքները դարձնում է կիրառական, կարողանում է կատարել համադրում, հակադրում,  վերլուծություն և գնահատում: Ընդ որում, այդ միջոցները կարող են օգտագործվել որպես դասի դիդակտիկ նյութ, դասարանային կամ տնային հանձնարարություն, որպես գործնական աշխատանքի տեսակ:  
Այսպիսով, պատմության դասերին գծագրական դասակարգիչների, դիագրամների, գրաֆիկների, աղյուսակների և սխեմաների կիրառությունը անհրաժեշտ և կարևոր պայման է: Միայն նման զննական միջոցներն են նպաստում զարգացնել պատմական երևույթները և իրադարձությունները վերլուծելու և համադրելու կարողությունները՝ հենվելով տեսական և կիրառական գիտելիքների վրա: 

ենթակա -�համեմատվող իրադարձությունները պատկանում են նույն տիպին, օրինակ, համեմատել Տիգրան Մեծի և Լևոն Բ-ի  քաղաքական հայացքները





հակասող-�համեմատվող իրադարձությունները ոչ մի ընդհանրություն չունեն,�օրինակ,  համեմատել ստրուկին և ֆեոդալին





հակադիր-�համեմատվող իրադարձությունները ոչ մի ընդհանրություն չունեն,�օրինակ, համեմատել կապիտալիզմը և ստրկատիրությունը

Диаграмма1

		Առաջին հանրապետություն

		Երկրորդ հանրապետություն

		Երրորդ հանրապետություն



տարածք քկմ

Հայաստանի Հանրապետություններ

70000

29800

30000



Лист1

				տարածք քկմ		Столбец2		Столбец1

		Առաջին հանրապետություն		70,000

		Երկրորդ հանրապետություն		29800

		Երրորդ հանրապետություն		30000






_1725913797.xls
Диаграмма1

		ՔՊ

		ԲՀԿ

		ԼՀԿ



կուսակցություններ %

Ազգային ժողովի կազմը 2018 թ.

70.42

8.26

6.37



Лист1

				կուսակցություններ %

		ՔՊ		70.42

		ԲՀԿ		8.26

		ԼՀԿ		6.37






_1725909194.xls
Диаграмма1

		1918		1918

		1927		1927

		1928		1928

		1929		1929

		1930		1930

		1931		1931

		1932		1932

		1937		1937

		1940		1940

		1955		1955



%

Столбец2

Գյուղատնտեսական կոլեկտիվացմանման ընթացքը ԽՍՀՄ-ում

0.13

0.8

1.7

3.9

23.6

52.7

61.5

93

96.9

99.6



Лист1

				%		Столбец2

		1918		0.13

		1927		0.8

		1928		1.7

		1929		3.9

		1930		23.6

		1931		52.7

		1932		61.5

		1937		93

		1940		96.9

		1955		99.6






